
Kujataata Kommuneani kangerlunni savaateqarfigineqartuni 

nattoralinnik kisitsisoqarnissaanik kisitsinermilu susassaqartut 

akuutinneqarnissaannik Naalakkersuisut peqquneqarnissaannik 

Inatsisartut aalajangiiffigisassaattut siunnersuut 

(Inatsisartunut ilaasortaq, Mariane Paviasen, Inuit Ataqatigiit) 

 

Siunnersuuteqartup saqqummiussaanut Inuit Ataqatigiinniit imaattumik 

oqaaseqarniarpugut, 

Siunnersuutigineqarpoq Kujataata Kommuneani nattoralinnik kisitsisoqassasoq 

savaalilinnit maluginiarneqarsimammat nattorallit amerlisimasut 

qaqutigoortuunngitsumillu savaaqqanik nerisaqartalersimasut 

Siunnersuuteqartup ilanngullugu oqaatingaa savaatillit maluginiarsimangaat 

qangaanerusoq nattorallit ataasiakkaarlutik savaaqqanik 

piniartarsimangaluarlutik maanna amerlasuukkaarlutik piniaqatigiittalersimasut 

tamatuma kinguneranik savaatillit inuutissarsiornerannut 

akornutaalersimasinnaallutik tassa savaaqqanik nerisaqartarnermikkut 

 

Nattorallit eqqissisimatitaapput, taamaattoq siunnersuuteqartup oqaatigivaa 

nattoralinnik kisitsinermi paasinarsippat amerlivallaarnermikkut savaatilinnut 



 
akornutaalersimasut tamanna pillugu misissuereernermi 

eqqartungassanngortinneqarsinnaasoq nattorallit qanoq pineqassanersut 

Siunnersuuteqartup tunngavilersuutai paasilluarlugit Inuit Ataqatigiinniit 

siunnersuut tapersersorparput ataatsimiitsitaliamullu susassaqartumut 

ingerlateqqillugu. 

 

 


